
    UNMIK                                                                                                                       IPVQ                                                            

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Bazuar në nenin 1.3 pika (d) të Rregullores së UNMIK-ut Nr. 2001/19, të datës 13 shtator 2001 mbi Degën Ekzekutive të Institucioneve të Përkohshme Vetëqeverisëse të Kosovës nenet 20 paragrafi 20.1 të Rregullores Nr. 2004/16, për shpalljen e Ligjit të miratuar nga Kuvendi i Kosovës mbi materialin bimor  të dt. 28 maj 2004, Ligji për Materialin Fidanor, Nr. 2004/13
Ministri i Ministrisë së Bujqësisë, Pylltarisë dhe Zhvillimit Rural, 

Miraton:
UDHËZIM  ADMINISTRATIV  MA - NR. 20/ 2007

Për Përcaktimin e kritereve për kontrollimin zyrtar të cilësisë, paketimit, etiketimit, tregtimit dhe kontrolleve tjera të nevojshme të materialit fidanor
Neni  1

Qëllimi 

Me këtë Udhëzim Administrativ përcaktohen kriteret për kontrollin zyrtar të cilësisë, paketimit, etiketimit, tregtimit dhe kontrolleve tjera të nevojshme të materialit fidanor.

Neni 2 
Kontrolli i materialit fidanor për origjinën dhe gjendjen shëndetësore duhet të bëhet gjatë periudhës vegjetative.

Neni 3 

Gjatë një viti kalendarik duhet të bëhen dy kontrolle fushore për gjendjen shëndetësore të materialit fidanor nga ekspertët e institucioneve përkatëse dhe inspektorët fitosanitar.
Neni 4

4.1 Kontrolli i parë fushor i  materialit fidanor për gjendjen shëndetësore bëhet pas 
fillimit të vegjetacionit;

4.2 Gjatë kontrollit të parë fushorë duhet të kontrollohen rritja normale dhe gjendja
shëndetësore e materialit fidanor në pemishtet amë të nënshartesave gjenerative, vegjetative dhe kultivarëve të fisnikëruar. Pas kontrollit të pemishteve amë, duhet të kontrollohet materiali fidanor në fushë ku duhet të kontrollohet rritja normale si dhe gjendja shëndetësore e materialit fidanor.
Neni 5

5.1 Kontrolli i dytë fushorë i materialit fidanor për gjendjen shëndetësore duhet të 

bëhet gjatë muajit shtatorë;

5.2 Gjatë kontrollit të dytë fushorë të materialit fidanor duhet të kontrollohet rritja 

normale si dhe gjendja shëndetësore e materialit fidanor. 

Neni 6

Gjatë çdo kontrolli, varësisht nga gjendja shëndetësore e materialit fidanor në fushë, ekspertët përkatës japin këshilla profesionale prodhuesve. 
Neni 7

Gjatë kontrollit të materialit fidanor nga ekspertët e institucioneve përkatëse dhe inspektorët fitosanitar, prodhuesi është i obliguar të ofroj dëshminë për prejardhjen e nënshartesave dhe mbishartesave të materialit fidanor. 
Neni 8 
Pas përfundimit të kontrollit zyrtar nga ekspertët e institucioneve përkatëse duhet të përgatiten procesverbalet për gjendjen shëndetësore dhe origjinën e materialit fidanor sipas llojeve dhe varieteteve.
Neni 9

Bazuar në procesverbalet për gjendjen shëndetësore dhe origjinën e materialit fidanor të përgatitura nga institucionet përkatëse, DPMB-ja lëshon certifikatat për gjendjen shëndetësore dhe origjinën.

Neni 10

Kontrolli i materialit fidanor gjatë periudhës së trapiantimit bëhet sipas kritereve:

a) Vendi ku janë vendosur fidanet duhet të përmbajë lagështi relative të ajrit 75% dhe temperaturë optimale 4-120C,

b) Fidanet duhet të jenë në dengje dhe të etiketuara sipas Udhëzimit Administrativ MA- NR. 27/2005, Për paketimin dhe etiketimin e materialit fidanor.

Neni 11

Kushtet gjatë transportit

Transporti duhet të jetë i përshtatshëm dhe i rregulluar ashtu që:

a) Sistemi rrënjor i materialit fidanor mos t’i ekspozohet rrezeve të diellit,
b) Vendi ku janë të vendosura fidanet gjatë transportit të ketë një shtresë të mulit prej 10 cm,

Neni 12

Kontrolli i materialit fidanor gjatë tregtimit

Inspektorët fitosanitar gjatë kontrollit të materialit fidanor në periudhën e tregtimit, janë të obliguar të ju përmbahen këtyre kritereve: 
a) Të prezantohen që janë inspektor fitosanitar të MBPZHR-së ,

b) Të kërkojnë dokumentacionin përkatës,

c) Të kontrollohet cilësia e materialit fidanor,
d) Të kontrollohen fidanet a janë të paketuara në dengji apo kutia, varësisht prej  llojit,

e) Të kontrollohen etiketat,

f) Të kontrollohen standardet e materialit fidanor sipas llojeve.

Neni 13

Gjatë importit të materialit fidanor me qëllim kontrolle sa më efikase të gjendjes shëndetësore dhe origjinës, inspektorët fitosanitarë kufitarë duhet të informojnë inspektorët e brendshëm fitosanitar për çdo sasi të materialit të importuar në Kosovë.
Neni 14

Mos zbatimi i këtij Udhëzimi Administrativ, sanksionohet me ndëshkimet e përcaktuara sipas nenit 21 të Ligjit për Materialin Fidanor.
Neni 15
Ky Udhëzim Administrativ hyn në fuqi ditën e nënshkrimit.
Prishtinë, 10.08.2007

Zv. Ministri i Ministrisë së Bujqësisë, 

      
              Pylltarisë dhe Zhvillimit rural









             Tomë Hajdaraj

                                                                                                 ____________

